	ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Իրավական ակտի ընդունման անհրաժեշտությունը.

	
	[bookmark: _GoBack]««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ մարզերում անհետաձգելի համարվող կապիտալ բնույթի, ինչպես նաև գույքի և բժշկական սարքավորումների ձեռքբերմանը վերաբերող այնպիսի ծրագրերի իրականացմամբ, որոնք առնչվում են կրթության, սպորտի և առողջապահության ոլորտներին:

	2.
	Ընթացիկ իրավիճակը և խնդիրները.

	
	ՀՀ մարզերում անհետաձգելի համարվող կապիտալ բնույթի, ինչպես նաև գույքի և բժշկական սարքավորումների ձեռքբերմանը վերաբերող ծրագրերի իրականացման համար ՀՀ մարզպետարանների կողմից «Գնումների մասին» օրենքի 15-րդ հոդվածի 6-րդ մասի համաձայն՝ իրականացվել է մրցութային գործընթաց: 
Նախագծով առաջարկվում է ՀՀ տարածքային կառավարման և ենթակառուցվածքների նախարարության ՀՀ 2022 թվականի պետական բյուջեի «1157 քաղաքային զարգացում» և «1072 ջրամատակարարաման և ջրահեռացման բարելավում» ծրագրերից համապատասխանաբար 500,000.0 հազ. և 207,427.4 հազ. ՀՀ դրամ (ընդամենը՝ 707,427.4 հազ. ՀՀ դրամ) վերաբաշխել և ուղղել ՀՀ թվով 6-ը մարզերին, որից Արագածոտնի մարզին 25,990.0 հազ. ՀՀ դրամ, Արմավիրի մարզին 205,380.0 հազ. ՀՀ դրամ, Գեղարքունիքի մարզին 244,892.7 հազ. ՀՀ դրամ, Սյունիքի մարզին 134,484.8 հազ. ՀՀ դրամ, Վայոց ձորի մարզին 32,036.0 հազ. ՀՀ դրամ, Տավուշի մարզին 20,416.5 հազ. ՀՀ դրամ իսկ մնացած 44,227.4 հազ. ՀՀ դրամը ուղղել «12007 ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառմանը:
ՀՀ Արագածոտնի, Արմավիրի, Գեղարքունիքի և Տավուշի մարզերի բժշկական հաստատությունների համար նախատեսվում է ձեռքբերել շուրջ 482.8 մլն. ՀՀ դրամի բժշկական սարքավորումներ:
ՀՀ Գեղարքունիքի մարզի «Սևանի ԲԿ» ՓԲԸ-ի մանկական մասնաշենքի տանիքի վերանորոգման (մասնակի վճարում), ՀՀ Վայոց ձորի մարզի «Եղեգնաձորի ԲԿ» ՓԲԸ-ի համակարգչային տոմոգրաֆիայի համար տարածքի հիմնանորոգման և ՀՀ Տավուշի մարզի «Իջևանի առողջության առաջնային պահպանման կենտրոն» ՓԲԸ-ի ադմինիստրատիվ մասի և սանհանգույցների վերանորոգման համար նախատեսվում է իրականացնել շուրջ 41.8 մլն. ՀՀ դրամի աշխատանքներ:
ՀՀ Սյունիքի մարզի «Սիսիանի մանկապատանեկան մարզադպրոց» ՊՈԱԿ-ի շենքի վերանորոգման աշխատանքների (մասնակի վճարում) և ՀՀ Վայոց ձորի մարզի «Խաչիկի միջնակարգ դպրոցի ջեռուցման համար քարածուխի ձեռք բերում» ծրագրի համար նախատեսվում հատկացնել շուրջ 34.9 մլն. ՀՀ դրամ:
ՀՀ Սյունիքի մարզում նախատեսվում է Գորիս համայնքի Քարահունջ բնակավայրի առաջին փողոցի քանդված հենապատի և ճանապարհի վերականգնման աշխատանքների (մասնակի վճարում) և Գորիս համայնքի Ակներ գյուղի թիվ 15 փողոցի վերանորոգման աշխատանքների (մասնակի վճարում) համար հատկացնել շուրջ 102.7 մլն. ՀՀ դրամ:
ՀՀ Վայոց ձորի մարզում նախատեսվում է «Եղեգնաձորի մշակույթի կենտրոն» ՊՈԱԿ-ի բեմահարթակի, բեմի լուսային համակարգի նորոգման և ջեռուցման համակարգի օպտիմալացման նախագծանախահաշվային փաստաթղթերի պատրաստման համար հատկացնել 936 հազ. ՀՀ դրամ:

	3.
	Կարգավորման նպատակը և բնույթը.

	



	 Որոշման նախագծով առաջարկվում է ՀՀ տարածքային կառավարման և ենթակառուցվածքների նախարարության ՀՀ 2022 թվականի պետական բյուջեի «1157 քաղաքային զարգացում» և «1072 ջրամատակարարաման և ջրահեռացման բարելավում» ծրագրերից համապատասխանաբար 500,000.0 հազ. և 207,427.4 հազ. ՀՀ դրամ (ընդամենը՝ 707,427.4 հազ. ՀՀ դրամ) վերաբաշխել և ուղղել ՀՀ թվով 6-ը մարզերին, որից Արագածոտնի մարզին 25,990.0 հազ. ՀՀ դրամ, Արմավիրի մարզին 205,380.0 հազ. ՀՀ դրամ, Գեղարքունիքի մարզին 244,892.7 հազ. ՀՀ դրամ, Սյունիքի մարզին 134,484.8 հազ. ՀՀ դրամ, Վայոց ձորի մարզին 32,036.0 հազ. ՀՀ դրամ, Տավուշի մարզին 20,416.5 հազ. ՀՀ դրամ իսկ մնացած 44,227.4 հազ. ՀՀ դրամը ուղղել «12007 ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառմանը:

	4.
	Նախագծի մշակման գործընթացում ներգրավված ինստիտուտները և անձինք.

	
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

	5.
	Ակնկալվող արդյունքը.

	
	Նախագծի ընդունմամբ ՀՀ մարզերում կիրականացվի առաջնահերթ լուծում պահանջող անհետաձգելի ծրագրերի, որի արդյունքում լուծում կտրվի մարզային ենթակայության կազմակերպությունների և համայնքային նշանակություն ունեցող հիմնախնդիրներին:

	6.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	
	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում։

	7.
	Կապը ռազմավարական փաստաթղթերի հետ՝ Հայաստանի վերափոխման ռազմավարություն 2050թ, ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ.

	
	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ կատարելու, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է Հայաստանի վերափոխման ռազմավարության (2050թ.) 2020-2030թթ. ծրագրի մեգանպատակներ բաժնի 9-րդ կետից (տարածքային զարգացում)։

	8.
	Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

	
	Իրավական ակտի ընդունման կապակցությամբ այլ նորմատիվ իրավական ակտերում փոփոխություններ կատարելու անհրաժեշտություն չի առաջանում:



